MINUTI  


KAMRA TAD-DEPUTATI


L-ERBATAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU 19


L-Erbgħa, 4 ta’ Ġunju 2025

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Parlament, il-Belt Valletta, fis-2.08 p.m.  

L-Onor. Ian Borg, Deputat Prim Ministru u Ministru għall-Affarijiet Barranin u t-Turiżmu, President tal-Kumitat, ippresieda.

PREŻENTI

L-Onor. Carmelo Abela (sostitut tal-Onor. Omar Farrugia, Segretarju Parlamentari għax-Xogħlijiet Pubbliċi), l-Onor. Naomi Cachia (sostitut tal-Onor. Glenn Bedingfield, Segretarju Parlamentari għall-Indafa Pubblika), l-Onor. Darren Carabott u l-Onor Stanley Zammit kienu preżenti.

Kien hemm preżenti wkoll, u ħa sehem fid-diskussjoni, l-Onor. Roderick Galdes, Ministru għall-Akkomodazzjoni Soċjali u Affordabbli.

MINUTI

Il-Minuti ta’ Laqgħa Nru 18, li saret fit-2 ta’ Ġunju 2025, kienu kkonfermati.


KONTINWAZZJONI TAR-RIŻOLUZZJONI  DWAR TRASFERIMENT TA’ ART F’ĦAL LUQA LIL POLIDANO PROPERTIES LIMITED (Dok. 68)

Fid-diskussjoni, minbarra l-Membri tal-Kumitat u l-Ministru Galdes, ħadu sehem ukoll il-Perit Robert Vella, Uffiċjal Kap Eżekuttiv tal-Awtorità tal-Artijiet, u Dr Stefan Cutajar, Konsulent fil-Ministeru għall-Akkomodazzjoni Soċjali u Affordabbli.

L-Onor. Darren Carabott ippreżenta lill-Kumitat:

· Artiklu datat 16 ta’ Frar 2024, li deher fuq it-TVM News portal, intitolat ‘PM announces new open spaces on four sites intended for development’. (Dok. 69)

Il-Ministru għall-Akkomodazzjoni Soċjali u Affordabbli, l-Onor. Roderick Galdes, ippropona din l-emenda verbali:

Ir-Riżoluzzjoni dwar trasferiment ta’ proprjetà ta’ art f’Ħal Luqa lil Polidano Properties Limited għandha tiġi emendata billi fit-tieni paragrafu tagħha, minflok il-kliem “U billi l-Awtorità tad-Djar għandha fil-pussess tagħha medda ta’ art” għandu jidħol il-kliem “U billi l-Awtorità tad-Djar hija proprjetarja ta’ medda ta’ art”; u fit-tielet paragrafu tagħha minflok il-kliem “U billi s-soċjetà Polidano Properties Limited (bin-numru tar-reġistrazzjoni C21689) għandha fil-pussess tagħha medda ta’ art” għandu jidħol  il-kliem “U billi s-soċjetà Polidano Properties Limited (bin-numru tar-reġistrazzjoni C21689) hija proprjetarja ta’ medda ta’ art”.

Iċ-Chairman għadda sabiex ipoġġi l-mistoqsija fuq l-emenda għar-riżoluzzjoni mressqa mill-Ministru Roderick Galdes u din għaddiet b’mod unanimu. 

Iċ-Chairman imbagħad poġġa l-mistoqsija fuq ir-riżoluzzjoni, kif emendata, u din ukoll għaddiet unanimament.

Għalhekk, skont Kapitlu 573 tal-Liġijiet ta’ Malta, ir-riżoluzzjoni kif emendata kellha tiġi riferita lill-Kamra għall-vot mingħajr diskussjoni.

Fis-2.26 p.m. il-Kumitat ġie aġġornat għal data u b’aġenda li kellhom jiġu kkomunikati aktar tard.

